
Sanz presidenteak Elikagaien Zientziaren eta Teknologiaren Nazioarteko II. Biltzarra inauguratu du, Baluarten

Gogoeta egiteko, eztabaidatzeko eta azalpenak emateko topaketa zientifikoa da, eta Estatuko eta nazioarteko adituak (elikagaien arloko I+G+b) bilduko ditu

Asteazkena, 2008ko azaroaren 5a. Miguel Sanz Sesma Nafarroako Gobernuko presidenteak Elikagaien Zientziaren eta Teknologiaren Nazioarteko II. Biltzarra inauguratu du, 9:30ean, Baluarte-Nafarroako Biltzar Jauregi eta Auditorioan. Elikadura eta osasuna ardatz dituen biltzarra da eta Elikagaien Teknologiaren eta Segurtasunaren Zentro Nazionalak (CNTA) antolatu du. 
Gogoeta egiteko, eztabaidatzeko eta azalpenak emateko topaketa zientifikoa da, eta Estatuko eta nazioarteko adituak (elikagaien arloko I+G+b) bilduko ditu. Bertan, elikagaiei iraunarazteko eta osagai berriak garatzeko (merkatuaren eta kontsumitzaileen eskakizunei jarraiki) balio duten azken teknologiak emanen dituzte ezagutzera. 

Elikagaien Zientziaren eta Teknologiaren Nazioarteko II. Biltzarrak bi jardunaldi izanen ditu, lehenengoa gaur (asteazkena), eta bigarrena bihar (osteguna). Adituak hiru arlo hauei buruz mintzatuko dira: bizimoduaren eta osasunaren arteko harremana, elikagai osasungarriagoen garapena, eta elikagaien kontserbazioa. 

Gaur goizean, inaugurazio ekitaldiaren ondoren, 10:00etan, Antonio di Giulio Europar Batasuneko Ikerketaren Zuzendaritza Nagusiko Elikaduraren, Osasunaren eta Ongizatearen Unitateko buruak “Investigación en Alimentación y Salud en el Séptimo Programa Marco de la Unión Europea” txostena aurkeztu du. 

Elikagaien Zientziaren eta Teknologiaren Nazioarteko II. Biltzarrean goren mailako zientzialariak eta ikertzaileak bilduko dira. Honako hauek, besteak beste: Raymond Rodríguez Kaliforniako Unibertsitateko Genomaren eta Elikaduraren Bikaintasun Zentroko zuzendari eta irakaslea; Robert Nout Wageningengo (Herbehereak) Unibertsitateko Elikagaien Mikrobiologiaren Laborategiko irakasle elkartua; Reeta Satokari Kurfuko (Finlandia) Unibertsitateko elikagai funtzionalei buruzko ikertzaile zientifikoa; Colin Hill Corkeko (Irlanda) Unibertsitateko Mikrobiologia Saileko irakaslea; eta Stephan Toepfl Alemaniako Elikagaien Teknologiaren Institutuko espezialista (prozesuen diseinuan). 

Elikagaien Zientziaren eta Teknologiaren Nazioarteko II. Biltzarrean parte hartuko duten espainiar zientzialariei dagokienez, honako hauek aipa ditzakegu, besteak beste: Alfredo Martínez Nafarroako Unibertsitateko Elikadurako Katedraduna; Ignacio Álvarez Lanzarote Zaragozako Unibertsitateko Elikagaien Teknologiako irakaslea; Juan Manuel Irache Garreta Nafarroako Unibertsitateko Farmaziaren eta Farmaziako Teknologiaren Saileko zuzendaria; Andreu Palou Balearretako Unibertsitateko Biokimika eta Molekulen Biologiako Katedraduna; Guillermo J. Reglero Madrilgo Unibertsitate Autonomoko Elikagaien Teknologiako Katedraduna; edo Francisco Mora Teruel Madrilgo Unibertsitate Konplutentseko Medikuntza Fakultateko Giza Fisiologiako Katedraduna.

CNTA

Elikagaien Zientziaren eta Teknologiaren Nazioarteko II. Biltzarra Elikagaien Teknologiaren eta Segurtasunaren Zentro Nazionalak (CNTA-Ebroko Laborategia) antolatu du. Zentroa San Adriánen dago eta 1981ean sortu zuten, Ebro Ibarreko kontserben sektorearen ekimenez. Zehazki, 500 enpresatik gora dira CNTAren sostengu zientifiko-teknikoa jasotzen dutenak (zentroko kideak edo bezeroak), euren kalitatea eta lehiakortasuna hobetzeko. Besteak beste, analisi zerbitzuak, laguntza teknikoa, edo I+G+b zerbitzuak eskaintzen ditu.
CNTA erreferentzia zentroa da honako hauentzat: ANEABE (Asociación Nacional de Empresas de Aguas de Bebida Envasadas) elkartearentzat; AEAZN (Asociación Española de Autorregulación de Zumos y Néctares) eta SGF (Sure Global Fair) elkarteentzat; ASEVEC (Asociación Española de Fabricantes de Vegetales Congelados) elkartearentzat; eta CPAEN (Consejo de Producción Agraria Ecológica de Navarra) kontseiluarentzat. Gainera, Espainiako Food for Life plataformako (Plataforma Tecnológica Alimentaria Española) kidea eta sortzailea da eta NET (Fonctionnal Foods Network) sareko kidea da. FDA (Food and Drug Administration) erakundeak prozesuetako aditutzat ezagutu du CNTA.(






Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.

